DOKUMENTI KONSULTATIV
1. Për projektligjin “Për administrimin e bashkëpronësisë në ndërtesa”

	Ministri i Shtetit për Pushtetin Vendor, në kuadër të procesit të konsultimit për projektligjin “Për administrimin e bashkëpronësisë në ndërtesa”, mirëpret sugjerimet nga qytetarët, ekspertë të fushës, nga të gjitha institucionet e interesuara, organizatat jofitimprurëse dhe shoqëria civile.



Kohëzgjatja e konsultimeve:
	Konsultimet në portalin e Regjistrit Elektronik: 20 ditë pune, duke filluar nga data 5 Nëntor  2024.



Si të përgjigjeni:
	Kontributet në kuadër të procesit të konsultimit dhe përmirësimit të përmbajtjes së projektaktit, mund të përcillen nëpërmjet postës elektronike drejtuar Ministrit të Shtetit për Pushtetin Vendor, me anë të regjistrit elektronik në adresën http://www.konsultimipublik.gov.al, në adresën postare të Ministrit të Shtetit për Pushtetin Vendor, Bulevardi Dëshmorët e Kombit, Tiranë, në adresën e e-mailit të koordinatorit për konsultimin publik: Fatjona Kovaçi, fatjona.kovaci@amvv.gov.al 



Kontakti:
	Fatjona Kovaçi, fatjona.kovaci@amvv.gov.al , Koordinatore për konsultimin publik pranë Agjencisë për Mbështetjen e Vetëqeverisjes Vendore/Ministrit të Shtetit për Pushtetin Vendor në adresën Dëshmorët e Kombit nr.1, Tiranë. 




Datat dhe vendet e takimeve publike:
	[bookmark: _GoBack]E-Konsultimi: në portalin “Rregjistri Elektronik për Njoftimet dhe Konsultimet Publike” 20 ditë pune, duke filluar nga data 5 Nëntor 2024.



Sfondi i propozimit legjislativ
	Shkaqet që diktojnë miratimin e një ligji të ri lidhen me zhvillimet urbane, ato të planifikimit dhe zhvillimit të territorit, zhvillimin e turizmit si dhe lëvizjet/ndryshimet demografike në vend kanë sjellë sfida të reja që lidhen me administrimin e objekteve në bashkëpronësi në ndërtesa dhe komplekse. Realiteti urban në qytete gërsheton ndërtimet e periudhës para rënies së sistemit të komunizmit (pallatet e vjetra), ndërtimet pas vitit 1991 si dhe ato të dhjetë vjeçarit të fundit me komplekse rezidenciale/fshtra banimi (sidomos në zonat jashtë qendrës së Tiranës). Kjo situatë në terren me këtë larmishmëri ndërtimesh dhe ndërthurjesh nuk gjen rregullimin e nevojshëm në legjislacion në fuqi. 



Propozimet
	Projektligji ka për qëllim krijimin e një sistemi sistemi të balancuar, qëndrueshëm dhe funksional për administrimin dhe mirëmbajtjen e objekteve në bashkëpronësi në ndërtesa, që siguron në të njëjtën kohë respektimin e të drejtës të pronës të bashkëpronarëve, dhe përmbushjen e interesit publik për administrim dhe mirëmbajtje të tyre, për të garantuar harmoni dhe paqe sociale në komunitet, zhvillim ekonomik dhe social të qëndrueshëm dhe siguri në qëndrueshmërinë e ndërtesave.
Objekt i këtij projektligji është: 
· Mënyra e organizimit të administrimit të objekteve në bashkëpronësi të detyrueshme: strukturat vendimmarrëse (asambleja e bashkëpronarëve, kryesia), kompetencat e tyre dhe procedurat përkatëse për vendimmarrje.
· Rregullimi tërësor i mënyrës se si administrohen dhe mirëmbahen objektet në bashkëpronësi të detyrueshme në ndërtesa (pallate, komplekse etj.), pavarësisht destinacionit të përdorimit të njësisë banimi, (banimi, shërbimi ose administrate). 
· Administrimi financiar i objekteve në bashkëpronësi, duke përfshirë rregulla për administrimin e fondeve, përgjegjësitë e strukturave përkatëse si dhe mekanizmat ligjor për ekzekutimin e detyrimeve monetare.
· Rregullat për administratorët dhe shoqëritë administruese, duke përfshirë kriteret dhe procedurat për ushtrimin e veprimtarisë, përzgjedhjen nga bashkëpronarët, marrëdhëniet kontraktuale që lidhen për ofrimin e shërbimit në administrim dhe/ose mirëmbajtje.
· Rolin e bashkive në mbikëqyrjen e standardeve të administrimit dhe të mirëmbajtjes, procedurat e ndërhyrjes së bashkisë për garantuar përputhshmërinë me këto standarte, krijimin e librit të bashkëpronësisë, një regjistër elektronik me të gjitha të dhënat e nevojshme, si dhe kryerja e procedurave për ndërmjetësim dhe zgjidhjen e mosmarrëveshjeve.
· Përfshirja e masave sanksionuese në rast mospërmbushje të detyrimeve ligjore që lidhen me administrimin dhe mirambajtjen e objekteve.



Pyetjet
	Çështjet kryesore që mendojmë se duhet të diskutohen lidhur me këtë nismë janë:
· A mendoni se ky projektligj adreson në mënyrë të plotë dhe të duhur çështjen e administrimit dhe mirëmbatjes së objekteve në bashkëpronësi?
· A mendoni se ka çështje të tjera të cilat duhet të shtohen dhe të përfshihen në këtë projektligj?
· A mendoni se ky projektligj trajton në mënyrë të drejtë ndarjen e detyrimeve midis bashkëpronarëve të objektëve dhe bashkisë?
· Si e vlerësoni detyrimin për të siguruar objektet në bashkëpronësi?
· Cili duhet të jetë roli i bashkisë në procesin e administrimit dhe mirëmbajtjes së objekteve në bashkëpronësi?
· Sa i dobishëm mendoni se është roli i Komitetit për Ndërmjetësimin dhe Zgjidhjen e Mosmarrëveshjeve për zgjidhjen e çështjeve në mënyrë jashtëgjyqësore? A ka ndonjë propozim për përmirësimin e këtij procesi?




